
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2012 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ԴԵԿՏԵՄԲԵՐԻ 22-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

-------------------------------------------------------------------------------------------------------------
<<Հայաստանի Հանրապետության բյուջետային համակարգի մասին>> Հայաստանի Հանրապետության օրենքի 23-րդ հոդվածի 3-րդ մասին համապատասխան` Հայաստանի Հանրապետության կառավարությունը որոշում է.

1. <<Հայաստանի Հանրապետության 2012 թվականի պետական բյուջեի մասին>> Հայաստանի Հանրապետության օրենքի N 1 հավելվածում կատարել վերաբաշխում և Հայաստանի Հանրապետության կառավարության 2011 թվականի դեկտեմբերի 22-ի <<Հայաստանի Հանրապետության 2012 թվականի պետական բյուջեի կատարումն ապահովող միջոցառումների մասին>> N 1919-Ն որոշման NN 5, 11 և 12 հավելվածներում կատարել փոփոխություններ` համաձայն  NN 1, 2, և 3 հավելվածների:
2.Հայաստանի Հանրապետության 2012 թվականի պետական բյուջեով նախատեսված միջոցների հաշվին Հայաստանի Հանրապետության կրթության և գիտության նախարարությանը հատկացնել 8000.0 հազար դրամ` (բյուջետային ծախսերի տնտեսագիտական դասակարգման <<Ընթացիկ դրամաշնորհներ պետական և համայնքային ոչ առևտրային կազմակերպություններին>> հոդվածով), <<Երևանի պետական համալսարանին առընթեր Ա.Շահինյանի անվան ֆիզիկամաթեմատիկական հատուկ դպրոց>> ՊՈԱԿ-ին   տրամադրելու համար:
3.Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՀՀ կրթության և գիտության նախարար Արմեն Աշոտյան

Տ Ե Ղ Ե Կ Ա Ն Ք – Հ Ի Մ Ն Ա Վ Ո Ր Ո Ւ Մ
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
Իրավական ակտի անհրաժեշտությունը (նպատակը).

<<Հայաստանի Հանրապետության 2012 թվականի պետական բյուջեում վերաբաշխում, Հայաստանի Հանրապետության կառավարության 2011 թվականի դեկտեմբերի 22-ի N 1919-Ն որոշման մեջ փոփոխություններ կատարելու մասին>> Հայաստանի Հանրապետության կառավարության որոշման նախագիծը բխում է միջազգային օլիմպիադաներին Հայաստանի թիմերի մասնակցությունն ապահովելու  պահանջներից: 

Ընթացիկ իրավիճակը և խնդիրները.

ՙՙՖիզիկա՚՚, ՙՙԻնֆորմատիկա՚՚ և ՙՙԱստղագիտություն՚՚ առարկաների համար անհրաժեշտ միջոցների բացակայությունը պայմանավորված է ՙՙԿենսաբանություն՚՚, ՙՙՔիմիա՚՚ և ՙՙՄաթեմատիկա՚՚ առարկաների օլիմպիադաների համար նախորդ տարվա համեմատ 11243.9 հազար դրամ ավել ծախսով, որը բացատրվում է օլիմպիադան անցկացնող երկրների աշխարհագրական հեռավորությունով: 

Կարգավորման նպատակը և բնույթը.

  Միջազգային օլիմպիադաներին Հայաստանի թիմերի մասնակցությունն ապահովելու համար անհրաժեշտ են լրացուցիչ միջոցներ: Նախարարությունը առաջարկում է Հայաստանի Հանրապետության 2012 թվականի պետական բյուջեի 09.06.01. «20. Ջավախքի դպրոցներին գույքի տրամադրում» ծրագրի տնտեսված միջոցներից /տնտեսումը առաջացել է կայացած մրցույթի արդյունքում/ տրամադրել 6258.4 հազար դրամ և 09.06.01. «11.Փոխհատուցում ՀՀ հեռավոր, սահմանամերձ, լեռնային և բարձր լեռնային բնակավայրերի պետական հանրակրթական դպրոցների մանկավարժներին» ծրագրի տնտեսված միջոցներից` 1741.6 հազար դրամ /տնտեսումը առաջացել է գործուղված մանկավարժի թվաքանակի նվազեցումից/:
 Նախագծի մշակման գործընթացում ներգրավված ինստիտուտները և անձինք.

          ՀՀ կրթության և գիտության նախարարության աշխատակիցները: 

               Իրավական ակտի կիրարկման դեպքում ակնկալվող արդյունքը.

  Իրավական ակտի կիրարկման դեպքում նախատեսվում է Հայաստանի Հանրապետության 2012 թվականի պետական բյուջեում վերաբաշխում կատարելու միջոցով  ՙՙԵրևանի պետական համալսարանին առընթեր Ա.Շահինյանի անվան ֆիզիկամաթեմատիկական հատուկ դպրոց՚՚ ՊՈԱԿ-ին  hատկացնել 8000.0 հազար դրամ: Նշված գումարը կտրամադրվի միջազգային օլիմպիադաներին Հայաստանի թիմերի մասնակցությունն ապահովելու համար:

   Արդյունքում կստեղծվի բոլոր անհրաժեշտ պայմանները միջազգային օլիմպիադաներին մասնակցող երեխաների ծախսերը կատարելու համար:  
Տ Ե Ղ Ե Կ Ա Ն Ք
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2012 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ԴԵԿՏԵՄԲԵՐԻ 22-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
<<Հայաստանի Հանրապետության 2012 թվականի պետական բյուջեում վերաբաշխում, Հայաստանի Հանրապետության կառավարության 2011 թվականի դեկտեմբերի 22-ի N 1919-Ն որոշման մեջ փոփոխություններ կատարելու մասին>>  Հայաստանի Հանրապետության կառավարության որոշման նախագծի ընդունումը ՀՀ պետական բյուջեի եկամուտներում և ծախսերում փոփոխություններ  չի առաջացնի:
Տ Ե Ղ Ե Կ Ա Ն Ք
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2012 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ԴԵԿՏԵՄԲԵՐԻ 22-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
1. Այլ իրավական ակտերում փոփոխությունների և/կամ լրացումների անհրաժեշտությունը.

Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.

Համապատասխանում է:

ԱՄՓՈՓԱԹԵՐԹԻԿ
ՀՀ կառավարության որոշման նախագծի վերաբերյալ ներկայացված 

առաջարկությունների մասին

	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	
	
	
	

	ՀՀ ֆիննախ
	1.Անհրաժեշտ է ներկայացնել Նախագծում նշված 8000.0 հազար դրամի ծախսերի նախահաշիվը: 

2.Նախագծում ավելացնել դրույթ` սահմանելով, որ Նախագծով հատկացվող գումարը տրամադրվելու է վերոնշյալ ՊՈԱԿ-ին  բյուջետային ծախսերի տնտեսագիտական  դասակարգման ”Ընթացիկ դրամաշնորհներ պետական և համայնքային ոչ առևտրային կազմակերպություններին” հոդվածով
	Ընդունված է 

Ընդունված է
	Ներկայացվել է Նախագծում նշված 8000.0 հազար դրամի ծախսերի նախահաշիվը: 

Նախագծում ավելացվել է դրույթ` սահմանելով, որ Նախագծով հատկացվող գումարը տրամադրվելու է վերոնշյալ ՊՈԱԿ-ին  բյուջետային ծախսերի տնտեսագիտական  դասակարգման ”Ընթացիկ դրամաշնորհներ պետական և համայնքային ոչ առևտրային կազմակերպություններին” հոդվածով
























































































































































